КОМИ РЕСПУБЛИКАСА ОЛАНПОДУЛЫСЬ ЮКÖНЪЯС
(дзоньнас тайö да мукöд документöн ті верманныд тöдмасьны миян порталын ("Нормативнöй документъяс" юкöдын)

КОМИ РЕСПУБЛИКАСА ЗАКОНОДАТЕЛЬНÖЙ ВЛАСЬТ

Коми Республикаса Государственнöй Сöвет лоö медвылыс да дзик öти пыр уджалысь Коми Республикаса бöрйöм да законодательнöй власьт органöн.

Государственнöй Сöветö пырö 30 депутат, кодъясöс бöрйöны Россия Федерацияса граждана, кодъяс олöны Коми Республика мутасын да кодъяслöн федеральнöй оланпас серти эм бöрйысьöм вылö право, гусьöн гöлöсуйтöмöн ставлы сетöм öткодь да веськыд бöрйысян право подув вылын.

Государственнöй Сöвет бöрйыссьö нёль во кежлö.

Государственнöй Сöветлöн эм юридическöй кывкутысьлöн правояс, эм канпаса печать.

Коми Республикалöн Государственнöй Сöветса депутатöн вермасны бöрйыны Россия Федерацияса гражданинöс, кодлы тырис 21 арöс да кодлöн федеральнöй оланпас, Коми Республикаса Оланподув да Коми Республикаса оланпас серти эм право лоны бöрйöмаöн.

Коми Республикаса Государственнöй Сöветö бöрйысян пöрадок урчитсьö Коми Республикаса законодательствоöн Россия Федерацияса законодательство серти.

Государственнöй Сöвет аскежысь видлалö юалöмъяс, кутшöмъяс инмöны сылöн организационнöй, правовöй, информационнöй, материально-техническöй да финансöвöй уджлы.

Коми Республикаса Государственнöй Сöветлысь удж могмöдöм вылö рöскод артавсьö Коми Республикаса республиканскöй бюджетын торъя стрöкаöн.

Коми Республикаса Оланподув, 71 статья.

Государственнöй Сöвет уджалö сессияясöн, кытчö пырöны заседаниеяс, а сідзжö комитетъяслöн, Государственнöй Сöветса мукöд органлöн заседаниеяс.

Государственнöй Сöвет чукöртчö медводдза заседание вылö бöрйысян лун бöрын дас витöд лунö, кор сэтчö бöрйöма урчитöм депутат лыдысь кык коймöд юкöнысь абу этшаджыкöс. Медводдза заседаниесö восьтö арлыд серти медыджыд депутат.

Государственнöй Сöветлöн заседание лоö правомочнöйöн, сэні кö уджалöны урчитöм депутат лыдысь кык коймöд юкöнысь оз этшаджыкыс. Государственнöй Сöветлöн правомочнöй заседание нуöдсьö куим тöлысьын öтчыдысь оз гежöдджыка.

Государственнöй Сöветлöн заседаниеяс нуöдсьöны восьсöн, федеральнöй оланпасъясöн, Коми Республикаса законодательствоöн да Коми Республикалöн Государственнöй Сöветса Регламентöн урчитöм случайяс кындзи.

Государственнöй Сöвет котыртö комитетъяс, Государственнöй Сöветлысь мукöд орган.

Асланыс лыдысь депутатъяс бöрйöны Государственнöй Сöветса Веськöдлысьöс, сійöс вежысьясöс, Государственнöй Сöветса комитетъясöн, мукöд органöн веськöдлысьясöс либö юрнуöдысьясöс да найöс вежысьясöс.

Депутатъяс вермасны вöчны Государственнöй Сöветын депутатскöй уджсö профессиональнöй подув вылын пыр либö медшöр уджысь дугöдчытöг. Профессиональнöй подув вылын пыр уджалысь депутат лыд урчитсьö Коми Республикаса оланпасöн.

Коми Республикаса Государственнöй Сöветлöн, сылöн органъяслöн да чина йöзлöн уджалан пöрадок урчитсьö Коми Республикалöн Государственнöй Сöветса Регламентöн, а Государственнöй Сöветса органъяслöн уджалан пöрадок вермас урчитсьыны сідзжö тайö органъяс йылысь положениеясöн.

Коми Республикаса Оланподув, 72 статья.

Коми Республикаса Государственнöй Сöвет:

1) примитö Коми Республикаса Оланподув, пыртö сэтчö вежсьöмъяс да (либö) содтöдъяс;

2) оланпасъясöн ладмöдö Коми Республикалы нуöдöм вылö сетöм веськöдланторъяс да Россия Федерациялы да Россия Федерацияса субъектъяслы сетöм öтув веськöдланторъяс Коми Республикаса полномочиеясын;

3) видзöдö та вылö уполномочитöм мукöд органкöд Коми Республикаса Оланподулöн да Коми Республикаса оланпасъясöн урчитöм серти да урчитöм ногöнКоми Республикаса оланпасъясö кутчысьöм да найöс олöмö пöртöм бöрся, Коми Республикаса республиканскöй бюджет олöмö пöртöм, Коми Республикаса территориальнöй государственнöй небюджетнöй фондъясса бюджетъяс олöмö пöртöм, Коми Республикалöн киын кутан эмбурöн вöдитчан урчитöм пöрадокö кутчысьöм бöрся;

4) вöчö мукöд удж, мый урчитöма Россия Федерацияса Оланподулöн, федеральнöй оланпасъясöн, Коми Республикаса Оланподулöн да Коми Республикаса оланпасъясöн.

Коми Республикаса Оланпасöн:

1) урчитсьö Коми Республикалöн административно-территориальнöй тэчас да сійöс вежлалан пöрадок;

2) вынсьöдсьö Коми Республикаса Юралысьöн сетöм Коми Республикаса республиканскöй бюджет да сійöс олöмö пöртöм йылысь отчёт;

3) вынсьöдсьöны Коми Республикаöс социально-экономическöя сöвмöдан уджтасъяс;

4) вынсьöдсьöны вотъяс да öктасъяс, мый урчитöмсö федеральнöй оланпасöн индöма нуöдны Коми Республикалы, а сідзжö найöс перъян пöрадок;

5) вынсьöдсьöны Коми Республикаса территориальнöй государственнöй небюджетнöй фондъясса бюджетъяс да найöс олöмö пöртöм йылысь отчётъяс;

6) урчитсьö Коми Республикаса государственнöй эмбурöн веськöдлан да вöдитчан пöрадок Россия Федерацияса законодательство да Коми Республикаса законодательство серти;

8) урчитсьö Коми Республикаса Государственнöй Сöветö бöрйысьöмъяс нуöдан пöрадок, а сідзжö Коми Республикаса референдум индан да нуöдан пöрадок;

9) федеральнöй оланпасöн индöм полномочиеясын урчитсьö Коми Республика мутасын меставывса асвеськöдлан органъясö бöрйысьöмъяс нуöдан пöрадок;

9-1) лэдзавсьö муниципальнöй юкöнса бöрйöм орган федеральнöй оланпасöн индöм дырйи да пöрадок серти;

10) вынсьöдсьöны Коми Республикаса сёрнитчöмъяс кырымалöм да киритöм;

11) вынсьöдсьö Коми Республикаса олöмö пöртысь власьт органъяслöн система;

12) урчитсьö Коми Республикаса видзöдан-арталан палата котыртан да сылöн уджалан пöрадок;

13) урчитсьöны Коми Республикаса государственнöй наградаяс да почёт нимъяс;

14) ладмöдсьö мукöд юалöм, кутшöмъясöс Россия Федерацияса Оланподув, федеральнöй оланпасъяс, Коми Республикаса Оланподув да Коми Республикаса оланпасъяс серти индöма нуöдны Коми Республикалы да кутшöмъяс пырöны сылöн полномочиеясö.

Коми Республикаса Государственнöй Сöветлöн Шуöмöн:

1) примитсьö Коми Республикаса Государственнöй Сöветлöн Регламент да решитöны Коми Республикаса Государственнöй Сöветлысь уджалан пытшкöсса распорядок;

2) оформитсьö Государственнöй Сöветса Веськöдлысьöс, Государственнöй Сöветса Веськöдлысьöс вежысьясöс, Государственнöй Сöветса комитетъясöн, мукöд органöн веськöдлысьясöс либö юрнуöдысьясöс да найöс вежысьясöс бöрйöм, а сідзжö Коми Республикалöн видзöдан-арталан палатаса Веськöдлысьöс, сійöс вежысьöс да Коми Республикалöн видзöдан-арталан палатаса аудиторъясöс индöм;

2-1) оформитсьö Россия Федерацияса Президентлöн вöзйöм кузя Россия Федерацияса гражданинлы Коми Республикаса Юралысьлысь полномочиеяс сетöм да Коми Республикаса Юралысьлöн уджö сылöн босьтчан кад урчитöм йылысь решение;

3) индыссьöны чинö Коми Республикаса Оланподув Ёрдлöн ёрдысьяс;

4) оформитсьö Россия Федерацияса Федеральнöй Собраниелöн Федерация Сöветын Коми Республикаса Государственнöй Сöветöс петкöдлысьöс бöрйöм, а сідзжö Россия Федерацияса Федеральнöй Собраниелöн Федерация Сöветын Коми Республикаса Правительствоöс петкöдлысьöс индöмкöд йитчöм юалöмъяс видлалöм;

5) индыссьöны чинö Коми Республикаса мирöвöй ёрдысьяс;

6) индыссьöны Коми Республикаса бöрйысян комиссияö вына гöлöс правоа джын пырысьыс;

7) индыссьö чинö да мездыссьö чинысь Коми Республикаын мортлысь правояс дорйысь уполномоченнöй;

8) сöгласуйтсьöны Коми Республикаса Юралысьöс вежысьяс, Коми Республикалöн сьöм овмöсса министр, Россия Федерацияын да сылöн субъектъясын, войтыркостса организацияясын да йöз му государство мутасъясын Коми Республикаöс петкöдлысьяс чинö Коми Республикаса Юралысьöн индöм кузя вöзйöмъяс;

9) оформитсьöны ёрдса да правоохранительнöй органъясса кадръяскöд, Коми Республикаса Прокурорöс индöмкöд йитчöм решениеяс Россия Федерацияса законодательство серти;

10) индыссьö Коми Республикалöн референдум;

11) индыссьö Коми Республикаса Государственнöй Сöветö бöрйысьöмъяслöн лун;

12) оформитсьö Коми Республикаса Юралысьлы, а сідзжö сійöс вежысьяслы да Коми Республикалöн сьöм овмöсса министрлы эскытöмлун (эскöмлун) йылысь решение Россия Федерацияса законодательствоöн да Коми Республикаса заоконодательствоöн артыштöм подув вылын да пöрадок серти;

13) вынсьöдсьöны Коми Республикаöс социально-экономическöя сöвмöдан уджтасъяс олöмö пöртöм йылысь отчётъяс;

13-1) оформитсьö республикаын олöм йылысь да локтан кад вылö Коми Республикаса олöмö пöртысь власьтлöн уджтас йылысь Коми Республикаса Юралысьлысь юöр видлалан кывкöртöдъяс йылысь решение;

14) вынсьöдсьö Коми Республикалысь мудор вежöм йылысь артмöдчöм;

15) оформитсьö Коми Республикаса Юралысь дорö либö Коми Республикаса олöмö пöртысь власьт органъясö шыöдчöм йылысь решение наöн йöзöдан актъясö вежсьöмъяс да (либö) содтöдъяс пыртны либö найöс киритны, либö индöм актъяссö ёрдöн обжалуйтны вöзйöмöн;

16) оформитсьö Россия Федерацияса Федеральнöй Собраниелöн Государственнöй Думаö оланпас вöзъян право серти Государственнöй Сöветлöн шыöдчöм йылысь решение;

17) примитсьö Россия Федерацияса Оланподув Ёрдö, Коми Республикаса Оланподув Ёрдö Россия Федерацияса законодательство да Коми Республикаса законодательство серти шыöдчöм йылысь решение;

18) примитсьö депутатскöй этикакöд йитчöм юалöмъяс кузя решение;

19) гöгöрвоöдсьöны Коми Республикаса оланпасъяс;

20) оформитсьö оланпас примитöм йылысь, а сідзжö оланпас бала примитöм либö вештöм йылысь решение;

21) ошкыссьö полномочиеяс юклöм йылысь сёрнитчöм бала;

22) оформитсьö Коми Республикаса Государственнöй Сöветлы нуöдны сетöм могъяс кузя мукöд решение.

Коми Республикаса Оланподув, 73 статья.

Коми Республикалöн Государственнöй Сöветса Веськöдлысь:

1) öтув веськöдлö Государственнöй Сöветöн видлавны колана юалöмъяс дасьтöмöн;

2) чукöртö да нуöдö Государственнöй Сöветлысь заседаниеяс;

3) кырымалö Государственнöй Сöветöн примитöм шуöмъяс да Государственнöй Сöветса Веськöдлысьлысь тшöктöмъяс;

4) олöмö пöртö Государственнöй Сöветлöн уджкöд йитчöм мукöд полномочие.

Коми Республикалöн Государственнöй Сöветса Веськöдлысьöс вежысьяс:

1) координируйтöны оланпас балаяс да мукöд правовöй акт водзвыв видлалöм кузя комитетъяслысь удж да Государственнöй Сöветлöн мукöд органлысь удж;

2) Государственнöй Сöветса Веськöдлысьлöн тшöктöм кузя олöмö пöртö Государственнöй Сöветлöн уджкöд йитчöм мукöд полномочие.

Коми Республикаса Оланподув, 74 статья.

Оланпас вöзъян правосö сетöма Коми Республикалöн Государственнöй Сöветса депутатъяслы, Государственнöй Сöветса комитетъяслы, Государственнöй Сöветса Веськöдлысьлы, Коми Республикаса Юралысьлы, Коми Республикаса Правительстволы, Коми Республикаса Оланподув Ёрдлы, муниципальнöй юкöнъясса бöрйöм органъяслы, "Коми войтыр" регионкостса общественнöй öтмунöмлы. Государственнöй Сöветса Президиумлöн, пыр уджалысь, недыр кад уджалысь комиссияяслöн эм оланпас вöзъян право налöн уджын веськöдланторъяс кузя.

Коми Республикаса Государственнöй Сöветö Коми Республикаса Юралысьöн пыртöм оланпас балаяс видлавсьöны сылöн вöзйöм кузя медводз.

Коми Республикаса оланпас балаяс видлавсьöны Коми Республикаса Государственнöй Сöветöн кыкысь лыддьöмысь оз этшаджык.

Вотъяс пыртöм либö киритöм, найöс мынтöмысь мездöм, Коми Республикаса сьöм обязательствояс вежöм йылысь оланпас балаяс, мукöд оланпас бала, кöні артавсьö рöскодыс Коми Республикаса республиканскöй бюджетлöн сьöм тшöт весьтö, видлавсьöны Коми Республикаса Государственнöй Сöветöн Коми Республикаса Юралысьöн корöм серти либö сылöн кывкöртöд серти. Тайö кывкöртöдыс сетсьö Коми Республикаса Государственнöй Сöветö Коми Республикаса Юралысьлы оланпас бала воан лунсянь кызь лунöн.

Коми Республикаса Оланподув, 75 статья.

Коми Республикаса Оланпасъяс примитсьöны Коми Республикаса Государственнöй Сöветлöн заседаниеяс вылын, на вöсна кö гöлöсуйтісны урчитöм депутат лыдысь унджыкыс, мöдтор кö абу артыштöма федеральнöй оланпасöн.

Мукöд правовöй акт примитсьö Коми Республикаса Государственнöй Сöветöн бöрйöм депутат лыдысь унджык гöлöсöн, мöдтор кö абу артыштöма федеральнöй оланпасöн.

Коми Республикаса Оланподув, 76 статья.

Коми Республикаса Государственнöй Сöветöн примитöм оланпасыс дас лунöн сетсьö Коми Республикаса Юралысьлы йöзöдöм могысь. 

Коми Республикаса Юралысь йöзöдö Коми Республикаса оланпассö, та дырйи оланпас йöзöдöмсö эскöдö кырымалöмöн, либö вештö оланпассö индöм оланпас воöмсянь дас нёль лунöн. Коми Республикаса Юралысьöн Коми Республикаса оланпас вештöм дырйи киритöм оланпасыс бергöдсьö Коми Республикаса Государственнöй Сöветö киритöмсö подулалöмöн либö сэтчö вежсьöмъяс да (либö) содтöдъяс пыртöм йылысь вöзйöмöн.

Коми Республикаса Юралысьöн Коми Республикаса оланпас вештöм дырйи Коми Республикаса Государственнöй Сöвет вермас ошкыны индöм оланпассö водзынджык примитöм редакцияын урчитöм депутат лыдысь кык коймöд юкöнысь оз этшаджык гöлöсысь унджыкöн.

Коми Республикаса оланпассö, кутшöмöс ошкöма водзынджык примитöм редакцияын, оз вермы мöд пöв вештыссьыны Коми Республикаса Юралысьöн да сійöс колö йöзöдны сизим лунöн.

Кырымавны да йöзöдны колö сідзжö оланпас, мый абу киритöма Коми Республикаса Юралысьöн сылöн воöмсянь дас нёль лунöн.

Коми Республикаса Оланпасъяс вынсялöны найöс официальнöя йöзöдöмсянь. Мортлысь да гражданинлысь правояс да вöля дорйöм кузя Коми Республикаса оланпасъяс да Коми Республикаса мукöд нормативнöй правовöй акт вынсялöны найöс официальнöя йöзöдöмсянь дас лунысь оз водзджык.

Коми Республикаса Оланподув, 77 статья.

Ассьыс полномочиеяс олöмö пöртан кадö Коми Республикалöн Государственнöй Сöветса депутатлы быть колö кутчысьны федеральнöй оланпасъясöн урчитöм депутатскöй уджкöд йитчöм дзескöдöмъясö.

Коми Республикалöн Государственнöй Сöветса депутатлöн, коді олöмö пöртö ассьыс полномочиеяссö пыр уджалан профессиональнöй подув вылын, абу правоыс уджавны мöд мынтысяна удж вылын, велöдöм, научнöй да мукöд творческöй уджысь кындзи, мöдтор кö абу артыштöма Россия Федерацияса законодательствоöн.

Депутатлöн абу правоыс вöдитчыны аслас статусöн уджын, мый абу йитчöма депутатскöй полномочиеяс олöмö пöртöмкöд.

Коми Республикалöн Государственнöй Сöветса депутатöс могмöдöны сылысь правояс да уджмогъяс мытшöдтöг да бура олöмö пöртöм вылö условиеясöн. Депутатскöй уджлöн гарантияяс урчитсьöны Коми Республикаса оланпасöн.

Коми Республикалöн Государственнöй Сöветса депутатöс вöрзьöдны позьтöмлун кузя гарантияяс урчитсьöны федеральнöй законодательствоöн.

Коми Республикалöн Государственнöй Сöветса депутатöс вермасны чöвтны бöрйысьысьяс.

Государственнöй Сöветса депутатъяслöн уджкöд да найöс чöвтöмкöд йитчöм юалöмъяс решайтсьöны Коми Республикаса законодательство серти.

Коми Республикаса Оланподув, 78 статья.

Коми Республикаса Государственнöй Сöветлöн полномочиеяс вермасны кадысь водз дугöдсьыны сэк, кор:

1) Государственнöй  Сöвет примитö асьсö лэдзöм йылысь шуöм;

2) Государственнöй Сöветöс лэдзö Коми Республикаса Юралысь федеральнöй законодательство серти тайö статьяса мöд да коймöд юкöнъясöн урчитöм подув вылын да пöрадок серти;

3) вынсялö Коми Республикаса Медвылыс Ёрдлöн решение сы йылысь, мый Государственнöй Сöветса депутатъяслöн тайö составыс абу правомочнöй, сы лыдын кор депутатъяс мездысьöны асланыс полномочиеясысь;

4) Коми Республикаса Государственнöй Сöветöс лэдзöны Россия Федерацияса Президентлöн решение кузя федеральнöй оланпасöн урчитöм подув вылын да пöрадок серти.

Коми Республикаса Юралысьлöн эм право примитны Коми Республикаса Государственнöй Сöветлысь полномочиеяс кадысь водз дугöдöм йылысь решение сэк, кор:

1) Коми Республикаса Государственнöй Сöвет примитö Коми Республикаса Оланподув, Коми Республикаса оланпас, мукöд нормативнöй правовöй акт, кутшöмъяс сулалöны паныд Россия Федерацияса Оланподувлы, федеральнöй оланпасъяслы, мый примитöма Россия Федерациялöн веськöдлантор кузя да Россия Федерациялöн да Россия Федерацияса субъектъяслöн öтув веськöдлантор кузя, Коми Республикаса Оланподувлы, кор татшöм паныд сулалöмъяссö индöма лöсялана ёрдöн, а Коми Республикаса Государственнöй Сöвет эз бырöд найöс ёрдлöн решение вынсялан лунсянь квайт тöлысьöн;

2) кор лöсялана ёрдлöн вынсялöм решениеöн урчитöма, мый правомочнöй составын бöрйöм Коми Республикаса Государственнöй Сöвет куим тöлысь чöж помся эз нуöд заседание, либö кор лöсялана ёрдлöн вынсялöм решениеöн урчитöма, мый правомочнöй составын выльысь бöрйöм Коми Республикаса Государственнöй Сöвет правомочнöй составын бöрйöм лунсянь куим тöлысь чöж эз нуöд заседание. Коми Республикаса Государственнöй Сöветлысь полномочиеяс кадысь водз дугöдöм йылысь решение вермасны примитны лöсялана ёрдлöн решение вынсялан лунсянь куим тöлысьöн.

Коми Республикаса Государственнöй Сöветлысь полномочиеяс кадысь водз дугöдöм йылысь Коми Республикаса Юралысьлöн решение примитсьö индöдöн.

Коми Республикаса Государственнöй Сöветлысь полномочиеяс кадысь водз дугöдöм йылысь решение примитöм дырйи индöны Коми Республикаса Государственнöй Сöветö неöчереднöй бöрйысьöмъяс федеральнöй оланпас, Коми Республикаса Оланподув да (либö) Коми Республикаса оланпас серти. Индöм бöрйысьöмъяс нуöдсьöны федеральнöй оланпасöн урчитöм кадö.

Коми Республикаса Оланподув, 79 статья.

КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН КОМИТЕТЪЯС

Коми Республикаса Государственнöй Сöвет котыртö Государственнöй Сöветса депутат лыдысь Коми Республикаса Государственнöй Сöветлысь комитетъяс, кодъяс лоöны Государственнöй Сöветса органъясöн да подотчётнöйöсь сылы. Комитетъяслöн эм оланпас вöзъян право.

Комитетъяс дасьтöны, водзвыв видлалöны оланпас балаяс да мукöд юалöм, мый индöма видлавны Государственнöй Сöветлы, а сідзжö видзöдöны Коми Республикаса законодательство пыдди пуктöм да олöмö пöртöм бöрся, налöн эм мукöд полномочие Коми Республикаса Государственнöй Сöветлöн комитетъяс йылысь положение серти, кутшöмöс вынсьöдö Государственнöй Сöвет.

Комитетъяс котыртсьöны выльысь бöрйöм Государственнöй Сöветлöн медводдза заседание вылын сылöн полномочиеяс олöмö пöртан кад кежлö. Быд комитетö пырысьяслысь лыдсö да быд пырысьöс урчитö Государственнöй Сöвет. Полномочиеяс олöмö пöртан кадö Государственнöй Сöвет вермö котыртны выль комитетъяс, бырöдны, выль ног котыртны водзынджык котыртöмъяссö, вежлавны комитетъясö пырысьясöс.

КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН БЮДЖЕТ, ВОТ ДА ЭКОНОМИЧЕСКÖЙ ПОЛИТИКА КОМИТЕТ

Белла Леонидовна Забровская – Комитетса Веськöдлысь

Михаил Анатольевич Брагин – Комитетса Веськöдлысьöс вежысь

Виталий Анатольевич Габуев – Комитетса Веськöдлысьöс вежысь

Полина Николаевна Голованова

Николай Иванович Доломина

Анатолий Алексеевич Захаров

Лариса Валерьевна Иванова

Сергей Михайлович Катунин

Михаил Афанасьевич Шаров

КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ЗАКОНОДАТЕЛЬСТВО ДА МЕСТАВЫВСА АСВЕСЬКÖДЛÖМ КУЗЯ КОМИТЕТ

Валерий Васильевич Жилин – Комитетса Веськöдлысь

Владимир Алексеевич Косов – Комитетса Веськöдлысьöс вежысь

Василий Михайлович Попов – Комитетса Веськöдлысьöс вежысь

Лев Моисеевич Зайцев

Владимир Витальевич Муляк

Александр Григорьевич Рогов

Юрий Васильевич Сарычев

Василий Иванович Шальнев

Владимир Николаевич Шитов

КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ЙÖЗЛЫ ОТСАСЯН ПОЛИТИКА КОМИТЕТ

Ольга Викторовна Савастьянова – Комитетса Веськöдлысь

Андрей Николаевич Самоделкин – Комитетса Веськöдлысьöс вежысь

Вячеслав Андреевич Федорович – Комитетса Веськöдлысьöс вежысь

Александра Васильевна Бушуева

Дмитрий Борисович Лукашенко

Анатолий Владимирович Остроглазов

Вера Игоревна Скоробогатова

Алексей Семёнович Цыпанов

Брагин Михаил Анатольевич – "Россияса либерально-демократическöй партия" политическöй партиялöн Коми региональнöй юкöнын öтувъя бöрйысян округсянь Коми Республикалöн Государственнöй Сöветса депутат

Чужис 1967 вося июль 14 лунö Сыктывкарын.

1989 воын помаліс СССР МВД-лöн Перымса высшöй военнöй команднöй училище, специальносьтыс – "Мотострелкöвöй войскалöн команднöй тактическöй".

1992 восянь – "Бисма" ТОО-са директор.

1995 восянь – "Сыктывкар-авторадио" ИКК-са могъяс збыльмöдысь директор.

2002 восянь – "Север-Медиа Информ" компаниялöн котырса юрнуöдысь.

2005 восянь – "Север-Медиа" компаниялöн котырса юрнуöдысь.

2007 вося март 26 лунсянь бöрйöма Коми Республикаса Государственнöй Сöветлöн Бюджет, вот да экономическöй политика комитетса веськöдлысьöс вежысьöн, Коми Республикаса Государственнöй Сöветын "Россияса либерально-демократическöй партия" политическöй партиялöн Коми региональнöй юкöнлöн фракцияса юрнуöдысьöн.

Гöтыра. Быдтö нылöс да пиöс. 

Бушуева Александра Васильевна – "Россияса либерально-демократическöй партия" политическöй партиялöн Коми региональнöй юкöнын öтувъя бöрйысян округсянь Коми Республикалöн Государственнöй Сöветса депутат

Чужис 1972 вося май 25 лунö Архангельск обласьтлöн Вилегодскöй районса Фоминский посёлокын.

Образованиеыс – помавтöм высшöй.

1989 восянь – Сыктывкарса 16 №-а шöр школаын старшöй пионервожатöй.

1991 восянь – Сыктывкарса народнöй дипломатия лицейын воспитательнöй комплексса специалист.

1995 восянь – "Прекрасная половина" журналса юралысь редактор.

1997 восянь – "Арт" журналса могъяс збыльмöдысь директор. 

1998 восянь – "Жильё Север-Инвест" фондлöн маркетинг юкöнса специалист, некоммерческöй дирекцияса директор, могъяс збыльмöдысь директорöс медводдза вежысь.

2002 восянь – "Аврора-Пресса" ИКК-са генеральнöй директор.

2007 вося март 27 лунсянь – Коми Республикалöн Государственнöй Сöветса пыр подув серти уджалысь депутат.

Верöс сайын. Быдтö кык нылöс. 

Габуев Виталий Анатольевич – 12 №-а öти мандата Боровскöй бöрйысян округсянь Коми Республикалöн Государственнöй Сöветса депутат

Чужис 1963 вося март 29 лунö Северо-Осетинскöй АССР-са Моздок карын.

Образованиеыс высшöй. 1985 воын помаліс Ухтаса индустриальнöй институт, специализацияыс – "Промышленнöй да гражданскöй стрöитчöм".

1985 восянь 1987 воöдз – армияын служба.

1987 восянь – Ухта карса ДСК-ын мастер-прораб. 

1990 восянь – "Бетиз" ИКК-са директор.

2001 восянь – "Севергазнефтестрой" производственнöй да стрöитчан öтув" ВАК-са генеральнöй директор.

2003 воын бöрйöма Коми Республикалöн III бöръян Государственнöй Сöветса депутатöн.

2007 воын бöрйöма Коми Республикалöн IV бöръян Государственнöй Сöветса депутатöн.

2007 вося март 26 лунö бöрйöма Коми Республикаса Государственнöй Сöветын "Единая Россия" Ставроссияса политическöй партиялöн Коми региональнöй юкöнын фракцияса юрнуöдысьöн.

2008 вося май 24 лунö бöрйöма Бюджет, вот да экономическöй политика  комитетса веськöдлысьöс вежысьöн. 

Гöтыра, быдтö куим пиöс. 

Голованова Полина Николаевна – "Единая Россия" Ставроссияса политическöй партиялöн Коми региональнöй юкöнын öтувъя бöрйысян округсянь Коми Республикалöн Государственнöй Сöветса депутат

Чужис 1980 вося август 12 лунö Сыктывкарын.

Образованиеыс высшöй. 2001 воын помаліс Сыктывкарса государственнöй университет. Специальносьтыс – "Бухгалтер-экономист".

1999 восянь – асшöр уджалысь (АУ Голованова П.Н.).

2000 восянь – "Виктор и К" ИКК-са бухгалтер.

2002 восянь – "Давпон" СМЗП ИКК-са генеральнöй директор.

2004 восянь – "Виктор и К" ИКК-са директор.

2007 воын бöрйöма Коми Республикалöн IV бöръян Государственнöй Сöветса депутатöн.

2004 восянь – "Сыктывкарса аньяс" общественнöй организациялöн президиумö пырысь.

2005 восянь – "Подросток" СПСиД ТЦ Попечительяслöн сöветса веськöдлысь.

2005 восянь – 9 №-а ШШ Попечительяслöн сöветса веськöдлысь.

2006 восянь – "Единая Россиялöн Том Гвардия" ВОО Коми региональнöй юкöнлöн штабса начальник.

Сетöма "2003 вося нывбаба-асшöр уджалысь" ним вылö республиканскöй конкурсын "Том нимъяс – выль бизнес марка " номинацияын II местаысь Коми Республикаса экономика сöвмöдан министерстволысь диплом, "Сыктывкар" КК МЮ администрацияса почёт грамота.

Абу верöс сайын. 

Доломина Николай Иванович – 6 №-а öти мандата Тундрöвöй бöрйысян округсянь Коми Республикалöн Государственнöй Сöветса депутат
Чужис 1968 вося октябр 27 лунö Киевскöй обласьтлöн Кагарлыкскöй районса Прыцки сиктын.

Образованиеыс высшöй. Помаліс Г.В. Плеханов нима Санкт-Петербургса горнöй институт. Специальносьтыс – "Предприятиеын экономика да сыöн веськöдлöм (горнöй промышленносьтын да геологоразведкаын)".

1987 восянь 1989 воöдз – армияын служба.

1989 восянь – Воркута механическöй заводса токар. 

1992 восянь – "Спартак" фирмаса директор.

2004 восянь – "Севертранс" ИКК-са директор.

2007 вося март 26 лунö бöрйöма Коми Республикаса  Государственнöй Сöветлöн  Бюджет, вот да экономическöй политика  комитетса веськöдлысьöс вежысьöн.

2008 вося май 24 лунö бöрйöма Парламенткостса удж кузя пыр кадся комиссияса веськöдлысьöн.

Гöтыра. Быдтö куим челядьöс. 

Жилин Валерий Васильевич – "Единая Россия" Ставроссияса политическöй партиялöн Коми региональнöй юкöнын öтувъя бöрйысян округсянь Коми Республикалöн Государственнöй Сöветса депутат

Чужис 1944 вося июль 29 лунö Коми Республикалöн Удора районса Черныб сиктын.

Образованиеыс высшöй. 1963 воын помаліс Ухтаса лесотехническöй техникум. Специальносьтыс – "техник-технолог-механик".

1976 воын – СССР КГБ ВКШ. Специальносьтыс – "Правовед".

1963 восянь – Удора районын Кослан лесопунктса уджалысь.

1964 восянь 1967 воöдз – армияын служба.

1967 восянь – Коми АССР государственнöй безопасносьт органъясын служба. 1993 воын лэдзöма РФ безопасносьт министерствоса запасö военнöй форма новлан правоöн полковник чинöн. 

1993 восянь – Инкассациялöн Коми республиканскöй веськöдланінса начальникöс вежысь, "Комибанк" АКБ безопасносьт службаса начальник.

1994 восянь – Коми Республикалöн вот полиция департаментса директор.

1995 восянь – Федеральнöй вот полиция службалöн Коми Республикаын веськöдланінса начальник.

2002 восянь 2003 воöдз – Коми Республикаса архив веськöдланінса начальник.

РФ Президентлöн 1995 во октябр 6 лунся 1026 №-а Индöдöн сетöма торъя чин – вот полицияса генерал-майор.

1986 воын бöрйöма народнöй депутатъяслöн Воркута кар Сöветса депутатöн;

1990 восянь – Коми АССР-лöн дас кыкöдысь бöръян Медвылыс Сöветса депутат;

1992 восянь – Коми Республикалöн Медвылыс Сöветса Президиумö пырысь.

2003 воын бöрйöма Коми Республикалöн III бöръян Государственнöй Сöветса депутатöн.

2007 воын бöрйöма Коми Республикалöн IV бöръян Государственнöй Сöветса депутатöн.

2007 вося март 26 лунö бöрйöма Коми Республикаса Государственнöй Сöветлöн Законодательство да меставывса асвеськöдлöм кузя комитетса веськöдлысьöн. 

Коми Республикаса нимöдана уджалысь. Сетöма "Госбезопасносьтса почётнöй сотрудник" да "Вот полицияса почётнöй сотрудник" морöсвывса пасъяс, 10 медаль, СССР КГБ-лысь куим почёт грамота, Россияса ФСБ директорлысь куим почёт грамота, КР Юралысьлысь почёт грамота, КР Госсöветлысь почёт грамота.

Гöтыра, эм пи да ныв. 

Забровская Белла Леонидовна – 3 №-а öти мандата Магистральнöй бöрйысян округсянь Коми Республикалöн Государственнöй Сöветса депутат.

Чужис 1949 вося январ 1 лунö Коми Республикаса Чилимдін сиктын.

Образованиеыс высшöй. Помаліс Ленинградса сöветскöй торговля институт.

1971 восянь уджаліс сёян-юанöн вузасян системаын уна сикас чинъясын.

1993 восянь – "Ассорти" ПАК-са директор. 

1996 восянь – "Ассорти" ПАК-са генеральнöй директор.

1991 воын бöрйöма народнöй депутатъяслöн Сыктывкарын кар Сöветса депутатöн.

2003 воын – Коми Республикалöн III бöръян Государственнöй Сöветса депутат, Коми Республикаса  Государственнöй Сöветлöн  Бюджет, вот да экономическöй политика комитетса веськöдлысьöс вежысьöн.

2006 воын бöрйöма  Коми Республикаса  Государственнöй Сöветлöн  Бюджет, вот да экономическöй политика комитетса веськöдлысьöн.

2007 вося март 26 лунö выльысь бöрйöма Коми Республикаса  Государственнöй Сöветлöн  Бюджет, вот да экономическöй политика комитетса веськöдлысьöн.

КР нимöдана уджалысь, "Карьера-2000" Ставроссияса конкурсын лауреат, эм "Россияса нималана аньяс. 2002-öд во" федеральнöй уджтасын участвуйтысьлöн диплом, а сідзжö "КР экономика сöвмöдöмö пай пуктöмысь да КР медбур предприятиеысь" диплом.

Верöс сайын, эм пи.

Зайцев Лев Моисеевич – "СПРАВЕДЛИВАЯ РОССИЯ: РОДИНА/ПЕНСИОНЕРЫ/ЖИЗНЬ" Политическöй партиялöн Региональнöй юкöнын öтувъя бöрйысян округсянь Коми Республикалöн Государственнöй Сöветса депутат
Чужис 1943 вося декабр 1 лунö Саратов карын.

Образованиеыс высшöй. 1965 воын помаліс  Лётчикö велöдан Качинскöй высшöй военнöй авиационнöй училище.

1978 воын – Военно-воздушнöй академия.

1961 восянь 1996 воöдз – Вооружённöй вынъясын служба, авиационнöй полкса командир.

2001 восянь – "Зöвсьöртса фанера вöчан комбинат" ПАК-са могъяс збыльмöдысь директор.

1980 воын бöрйöма Грузия Республикаын депутатъяслöн Махарадзевскöй районнöй сöветса депутатöн.

2003 воын – Коми Республикалöн III бöръян Государственнöй Сöветса депутатöн.

2004 восянь 2007 воöдз – Коми Республикаса Государственнöй Сöветлöн Законодательство да меставывса асвеськöдлöм кузя комитетса веськöдлысьöс вежысь.

2007 воын бöрйöма Коми Республикалöн IV бöръян Государственнöй Сöветса депутатöн.

 КР Емдін районлöн Гам посёлокса челядьлы "Гаврош" приютса попечительяслöн сöветса веськöдлысь.

Сетöма "СССР ВВ-ын службаысь" орден, сизим медаль.

Гöтыра. Эм кык пи.

Захаров Анатолий Алексеевич – 10 №-а öти мандата Йираёль бöрйысян округсянь Коми Республикалöн Государственнöй Сöветса депутат.

Чужис 1949 вося октябр 29 лунö Узбекскöй ССР-лöн Джало-Кудукскöй районса Шверник нима совхозын.

Образованиеыс высшöй. Помаліс Куйбышевса политехническöй институт.

Петербургса войтыркостса менеджмент институт.

Техническöй наукаса кандидат.

Уджалан туйсö заводитіс "Комигазпром" ПО Вуктылса биару перъян веськöдланінлöн технологическöй оборудование дзоньталöм кузя слесарöн. Уджаліс "Комигазпром" ПО Вуктылса биару перъян веськöдланінлöн конденсат качайтöм кузя резервуарнöй паркса мастерöн, юралысь инженерöн, "Газпром" РАО "Севергазпром" предприятиеса – Вуктылса биару перъян веськöдланінса начальникöн.

2008 вося февральсянь – "Газпром трансгаз Ухта" ИКК-са генеральнöй директор.

Бöрйылісны меставывса асвеськöдлан бöрйöм органъясса депутатöн.

1999 воын бöрйöма Коми Республикалöн II бöръян Государственнöй Сöветса депутатöн.

2003 – Коми Республикалöн III бöръян Государственнöй Сöветса депутатöн.  

"Россия Федерациялöн мусир да биару промышленносьтса нимöдана уджалысь", "Россия Федерациялöн минтопэнергоса почётнöй уджалысь", "Биару промышленносьтса почётнöй уджалысь", "Коми Республикаса нимöдана уджалысь".

Сетöма "Уджвывса ветеран" медаль, Коми Республикалöн Медвылыс Сöветса Президиумлысь почёт грамота, Преподобнöй Сергий Радонежскийлысь орден.

Гöтыра. Эм кык челядь. 

Иванова Лариса Валерьевна – "СОЮЗ ПРАВЫХ СИЛ" Политическöй партиялöн Коми Республикаса Региональнöй юкöнын öтувъя бöрйысян округсянь Коми Республикалöн Государственнöй Сöветса депутат

Чужис 1967 вося сентябр 15 лунö Сыктывкарын.

Образованиеыс высшöй. 1987 воын помаліс Коми республиканскöй культура училище. 1995 воын – Перымса государственнöй искусство да культура институт, специальносьтыс – "Театральнöй котырса режиссёр, педагог".

1987 восянь – Сыктывдін районлöн Парчöг культура керкаса директор.

1988 восянь – Сыктывкарын Пионеръяслöн дворечлöн драматическöй студияса юнуöдысь.

1991 восянь – Сыктывкарлöн карса культура юкöн бердын "Фантастическая реальность" студия театрса режиссёр.

2003 восянь – "Сыктывкарын "Октябрь" прöст кад да кино шöрин" муниципальнöй культура учреждениеса директор.

2007 вося апрель 10 лунсянь – Коми Республикалöн Государственнöй Сöветса пыр подув серти уджалысь депутат.

Сетöма Коми Республикаса Юралысьлысь почёт грамота. Театральнöй искусство юкöнын Коми Республикаса Правительстволöн В.Савин нима премияа лауреат.

Абу верöс сайын. 

Истиховская Марина Дмитриевна – "Единая Россия" Ставроссияса политическöй партиялöн Коми региональнöй юкöнын öтувъя бöрйысян округсянь Коми Республикалöн Государственнöй Сöветса депутат

Чужис 1965 вося ноябр 26 лунö Коми Республикаса Инта карын.

Образованиеыс высшöй. 1988 воын помаліс Сыктывкарса государственнöй университет, специальносьтыс – "Финансъяс да кредит".

2000 воын – Рытыв-Войвыв государственнöй служба академия, специальносьтыс – "Государственнöй да муниципальнöй веськöдлöм".

1988 восянь уджаліс кредитнöй юкöнын.

1996 восянь – "Ухтабанк" ВАК-лöн Инта филиалса юрнуöдысь.

2000 восянь – "Интауголь" ВАК-са юралысь бухгалтер.

1999 воын бöрйöма Инта муниципальнöй юкöнлöн сöветса депутатöн. Бюджет, вот да муниципальнöй эмбур комиссияса веськöдлысьöн.

2003 воын бöрйöма Интаса бöрйысян округсянь Коми Республикалöн III бöръян Государственнöй Сöветса депутатöн.  

2003 восянь – Бюджет, вот да экономическöй политика комитетса веськöдлысь.

2006 восянь – Коми Республикалöн III бöръян Государственнöй Сöветса Веськöдлысь.

2007 воын бöрйöма "Единая Россия" партияса Коми региональнöй юкöнын öтувъя бöрйысян округсянь Коми Республикалöн Государственнöй Сöветса депутатöн, Коми Республикалöн Государственнöй Сöветса Веськöдлысьöн.

2005 восянь – Коми Республикаса Государственнöй Сöветын "Единая Россия" партиялöн депутатъяс группаса юрнуöдысь.

2006 восянь – "Единая Россия" партияса Коми региональнöй юкöнлöн политсöветса секретар.

2006 восянь – "Покаяние" фондса веськöдлысь.

2007 восянь 2008 воöдз – Россиялöн Рытыв-Войвыв Парламентскöй ассоциацияса веськöдлысь. Пырö Россия Федерацияса Федеральнöй Собраниелöн Федерация Сöветлöн Россия Федерацияса субъектъяслöн государственнöй власьт законодательнöй (бöрйöм) органъяскöд йитöд кутöм кузя Сöветса Президиумö (Законодательяс Сöвет).

Россия Федерацияса Президентлöн Индöдöн пыртöма Россия Федерацияса делегация составö 2006-2008 воясын Европаса меставывса да региональнöй власьтъяслöн конгрессын участвуйтöм могысь.  

Верöс сайын, быдтö нылöс да пиöс.

Катунин Сергей Михайлович – "СПРАВЕДЛИВАЯ РОССИЯ: РОДИНА/ПЕНСИОНЕРЫ/ЖИЗНЬ" Политическöй партиялöн Региональнöй юкöнын öтувъя бöрйысян округсянь Коми Республикалöн Государственнöй Сöветса депутат

Чужис 1952 вося март 13 лунö Андижанскöй обласьтлöн Бузскöй районса Куйбышевское сиктын.

Образованиеыс высшöй. Помаліс Сыктывкарса государственнöй университет. Специальносьтыс – "Бухгалтерскöй учёт".

1970 восянь 1973 воöдз – армияын служба.

1975 восянь – связь веськöдланінлöн телефон да телеграф станцияса монтёр.

1975 восянь – Сыктывкарса 36 №-а школаын техническöй уджалысь.

1978 восянь – Коми Республикаса сьöм овмöс министерстволöн оланін да коммунальнöй овмöс, вузасьöм да бытöвöя могмöдöм финансируйтан юкöнса экономист.

1979 восянь – Сосногорск райисполкомса веськöдлысьöс вежысь, районнöй планöвöй комиссияса веськöдлысь, сьöм овмöс юкöнса веськöдлысь.

1986 восянь – Коми АССР-лöн сьöм овмöс министрöс вежысь, госдоходъяс юкöнса начальник.

1989 восянь – КПСС ОК социально-экономическöй юкöнса инструктор да Сыктывкарса горисполкомлöн веськöдлысьöс медводдза вежысь.

1990 восянь – Ухта карын "Коминефть" ПО-са генеральнöй директорöс вежысь.

1993 восянь – Сыктывкарын "Коминефть" АК-öс генеральнöй петкöдлысь, "Коминефть" АК-са генеральнöй директорöс вежысь.

1995 восянь – "Коминефтьинвест" ТОО-са генеральнöй директор.

1999 восянь – Коми Республикалöн ортсыса йитöдъяс кузя министр. 

1985 воын бöрйöма Сосногорскса районнöй Сöветса депутатöн.

2002 восянь 2005 воöдз – "Сыктывкар" муниципальнöй юкöнлöн Сöветса депутат, "Сыктывкар" МЮ-лöн администрацияса юралысь.

2007 воын бöрйöма Коми Республикаса Государственнöй Сöветын "СПРАВЕДЛИВАЯ РОССИЯ: РОДИНА/ПЕНСИОНЕРЫ/ЖИЗНЬ" Политическöй партияса Региональнöй юкöнлöн фракцияса юрнуöдысьöн.

Сетöма "Россияса флотлы 300 во" медаль, "Заслугаясысь" Россияса ВЛМ-лöн ведомственнöй морöсвывса пас, "Ставроссияса олысьяслысь перепись нуöдöмын заслугаясысь" медаль.

Быдтö пиöс да нылöс. 

Косов Владимир Алексеевич – "Единая Россия" Ставроссияса политическöй партиялöн Коми региональнöй юкöнын öтувъя бöрйысян округсянь Коми Республикалöн Государственнöй Сöветса депутат
Чужис 1946 вося август 3 лунö Черновцы карын.

Образованиеыс высшöй. 1970 воын помаліс Ярославскöй государственнöй мединститут. Специальносьтыс – "врач".

Тöдö немеч кыв.

1970 восянь 2001 воöдз – врач-уролог, Коми республиканскöй больничаын урологическöй шöринса веськöдлысь.

2001 восянь – Республиканскöй онкология диспансерса юралысь врач.

2003 воын бöрйöма Коми Республикалöн III бöръян Государственнöй Сöветса депутатöн.

2007 вося мартын бöрйöма Коми Республикаса Государственнöй Сöветлöн Законодательство да меставывса асвеськöдлöм кузя комитетса веськöдлысьöс вежысьöн.

Россияса урологъяс котыр правлениеö пырысь.

Коми Республикаса нимöдана врач.

Гöтыра, эм пи, кык ныв. 

Лукашенко Дмитрий Борисович – "Единая Россия" Ставроссияса политическöй партиялöн Коми региональнöй юкöнын öтувъя бöрйысян округсянь Коми Республикалöн Государственнöй Сöветса депутат

Чужис 1947 вося июль 14 лунö Псковскöй обласьтса Великие Луки карын.

Образованиеыс высшöй. Помаліс Войтыркостса бизнес академия.

1969 восянь – "Интауголь" комбинатса уджалысь.

1983 восянь – "Интауголь" ПО горношахтнöй оборудованиелöн монтаж, демонтаж да дзоньталöм кузя веськöдланінса горномонтажник.

1990 восянь – "Интауголь" ПО горношахтнöй оборудованиелöн монтаж, демонтаж да дзоньталöм кузя веськöдланінлöн профкомса мездöм веськöдлысь.

1991 восянь – Из шом промышленносьт уджалысьяслöн профсоюз организацияяслöн Интинскöй ассоциацияса веськöдлысь.

1993 восянь – Коми Республикалöн Профсоюз федерацияса веськöдлысь.

2008 воын бöрйöма Коми Республикалöн Государственнöй Сöветса Регламент да депутатъяслöн этика кузя пыр уджалысь комиссияса веськöдлысьöс вежысьöн.

Сетöма Коми Республикаса почёт грамота. Эм "Коми Республикаса нимöдана уджалысь" почёт ним.

Гöтыра. Быдтö куим пиöс. 

Марков Валерий Петрович –11 №-а öти мандата Рытыввыв бöрйысян округсянь Коми Республикалöн Государственнöй Сöветса депутат

Чужис 1947 вося июль 11 лунö Коми АССР-лöн Удора районса Кослан сиктын. Национальносьтыс коми.

Образованиеыс высшöй. Помаліс Ленинградса государственнöй университет. Физико-математическöй наукаса кандидат, доцент.

1972 восянь 1991 воöдз – Сыктывкарса государственнöй университетын экспериментальнöй физика кафедраса лаборант, ассистент, старшöй преподаватель, доцент, веськöдлысь.

1991 восянь – Коми войтыр сöвмöдан комитетса веськöдлысь.

2004 восянь 2008 воöдз – "Коми войтыр" регионкостса общественнöй öтмунöмлысь могъяс збыльмöдысь комитетса веськöдлысь. 

1993 восянь – Финн-йöгра йöзлöн войтыркостса Консультативнöй комитетса веськöдлысь.

1995 воын бöрйöма Коми Республикалöн I бöръян Государственнöй Сöветса депутатöн, Коми Республикалöн Государственнöй Сöветса Веськöдлысьöс вежысьöн пыр уджалан подув серти. 

1999 воын бöрйöма Коми Республикалöн II бöръян Государственнöй Сöветса депутатöн, Коми Республикалöн Государственнöй Сöветса Веськöдлысьöс вежысьöн пыр уджалан подув серти. 

1999 воын бöрйöма Россия Федерацияса Федеральнöй Собраниелöн III бöръян Государственнöй Думаса депутатöн. 

2007 воын бöрйöма Коми Республикалöн IV бöръян Государственнöй Сöветса депутатöн, Коми Республикалöн Государственнöй Сöветса Веськöдлысьöс Медводдза вежысьöн.

Сетöма Дружба орден. Коми Республикаса нимöдана уджалысь.

Гöтыра, эм куим челядь. 

Муляк Владимир Витальевич – 9 №-а öти мандата Войкытшбердса бöрйысян округсянь Коми Республикалöн Государственнöй Сöветса депутат
Чужис 1955 вося август 13 лунö Иркутскöй обласьтлöн Боханскöй районса Бохан грездын.

Образованиеыс высшöй. 1977 воын помаліс И.М. Губкин нима Трудöвöй Краснöй Знамя ордена Москваса нефтехимия да биару промышленносьтса институт, специальносьтыс – "Мусир да биару перъян технология да комплекснöй механизация", квалификацияыс – "Горнöй инженер".

Ставсоюзса нефтегазöвöй НИИ бердын геолого-минералогическöй наукаса кандидат. Дорйис "Гидрогеологическöй обстановкалöн да мусир перъян процессъяслöн öта-мöд вылас тöдчöм" тема вылö кандидатскöй диссертация.

Тöдö английскöй кыв.

1977 воын – Беларусскöй ССР-лöн Гомельскöй обласьтса Речица карын скважинаяс капитальнöя дзоньталöм кузя бурильщик.

1977 восянь – скважинаяс му пытшкын дзоньталöм кузя мастер.

1978 восянь – производственно-техническöй юкöнса старшöй инженер.

1979 воын – мусир да биару перйöм кузя мастер (2 №-а нефтепромысел).

1979 восянь – мусир да биару перъян цехса старшöй технолог (1 №-а нефтепромысел).

1982 восянь – старшöй инженер – мусир да биару перъян цехса начальникöс вежысь.

1985 восянь – СССР-са мусир промышленносьт министерстволöн "Беларуснефть" государственнöй производственнöй веськöдланінса "Речицанефть" мусир да биару перйöмöн веськöдланінлöн Шöр инженерно-технологическöй службаса начальник.

1987 восянь – СССР-са мусир промышленносьт министерствоса "Беларуснефть" производственнöй öтувлöн Шöр инженерно-технологическöй службаса начальник.

1988 восянь – Тюменскöй обласьтса Лангопас карын  Шöр инженерно-технологическöй службаса начальник. "Лангепаснефтегаз" ПО "Ласьеганефть" НГДУ.

1990 восянь – Мусир промышленносьт министерствоса "Лангепаснефтегаз" Главтюменнефтегаз производственнöй öтувлöн "Ласьеганефть" мусир да биару перйöмöн веськöдланінса юралысь инженер.

1993 восянь – Мусир промышленносьт министерствоса "Лангепаснефтегаз" Главтюменнефтегаз производственнöй öтувлöн "Ласьеганефть" мусир да биару перйöмöн веськöдланінса начальник.

1996 восянь 2001 воöдз – "Беларуснефть" производственнöй öтувса генеральнöй директорöс производство кузя вежысь, генеральнöй директорлысь могъяс олöмö пöртысь, генеральнöй директор.

2001 воын – "Коми ТЭК" мусир компания" ВАК-са производство кузя первой вице-президент.

2001 восянь – "Лукойл-Коми" ИКК-са юралысь инженер – генеральнöй директорöс медводдза вежысь.

2002 восянь – "Лукойл-Коми" ИКК-са генеральнöй директор.

2007 восянь – "Лукойл" ВАК-са вице-президент, Мусир да биару перйöм кузя медшöр веськöдланінса начальник.

Бöрйылісны Гомельскöй областнöй Сöветса депутатöн, Беларусь Республикалöн Сöветö (Беларусь Республикалöн медвылыс Законодательнöй власьт органö) пырысьöн.

2003 воын бöрйöма Коми Республикалöн III бöръян Государственнöй Сöветса депутатöн.

2007 воын бöрйöма Коми Республикалöн IV бöръян Государственнöй Сöветса депутатöн.

Сетöма Святой Владимирлысь III степеня да Сергий Радонежскийлысь III степеня орденъяс, Беларусь Республикалöн Министръяс Сöветса почёт грамотаяс, Коми Республикаса почёт грамотаяс.

Эм "Почётнöй нефтяник" Минтопэнерголöн почёт ним.

Гöтыра, быдтö куим пиöс да нылöс.

Остроглазов Анатолий Владимирович – "Россия Федерацияса Коммунистическöй партия"  политическöй партиялöн Коми республиканскöй юкöнын öтувъя бöрйысян округсянь Коми Республикалöн Государственнöй Сöветса депутат.

Чужис 1945 вося сентябр 7 лунö Казахскöй ССР-са Джаркент карын.

Образованиеыс высшöй. 1972 воын помаліс Ухтаса индустриальнöй институт.

1972 восянь – "Коминефть" мусир да биару перйöм кузя мастер.

1978 восянь – "Жилстрой" трестлöн механизация участокса начальник.

1985 восянь – "Комигазпром" 4 №-а автоколоннаса начальник.

1992 восянь – "Öнія кадся промышленнöй технологияяс" ИКК-са мастер.

2000 восянь – пенсионер.

2007 воын бöрйöма Коми Республикалöн IV бöръян Государственнöй Сöветса депутатöн.

Ухтаын КПРФ горкомса первой секретар.

Сетöма "Фашистскöй Германияöс Вермöмсянь 20 во" медаль.

Гöтыра. Эм ныв да пи.
Попов Василий Михайлович – 1 №-а öти мандата Лесозавод бöрйысян округсянь Коми Республикалöн Государственнöй Сöветса депутат
Чужис 1974 вося январ 14  лунö Коми Республикаса Сыктывкарын.

Образованиеыс высшöй. 1993 воын помаліс Госкомстат бердын бухгалтерскöй школа. 

1999 воын помаліс Сыктывкарса государственнöй университет, экономикаса бакалавр.

2001 воын помаліс Москваын Высшöй Коммерческöй школа, специальносьтыс – делöвöй администрированиеса мастер.

1994 восянь – "Москваса выльмöдöм да сöвмöдöм банк"-ын экономист.

1995 восянь – "Парма Мобайл" ПАК-са генеральнöй директор.

2001 восянь – "НордЛинк" ИКК-са генеральнöй директор.

2002 восянь – "Коммунальнöй энергетика" ИКК-са директорöс экономика кузя вежысь.

2003 восянь – "Сыктывкар" КК МЮ Сöветса депутат.

2006 восянь – "Сыктывкар" КК МЮ Сöветлöн бюджет комиссияса веськöдлысь.

2007 восянь – "Сыктывкар" КК МЮ Сöветса веськöдлысьöс вежысь.

2007 воын бöрйöма Коми Республикалöн IV бöръян Государственнöй Сöветса депутатöн.

2008 воын бöрйöма Законодательство да меставывса асвеськöдлöм кузя комитетса веськöдлысьöс вежысьöн.

Гöтыра, быдтö пиöс да нылöс.

Рогов Александр Григорьевич – "Россия Федерацияса Коммунистическöй партия" политическöй партиялöн Коми республиканскöй юкöнын öтувъя бöрйысян округсянь Коми Республикалöн Государственнöй Сöветса депутат

Чужис 1949 вося май 17 лунö Коми Республикалöн Сыктывдін районса Час сиктын. 

Образованиеыс высшöй. Помаліс Ленинградса лесотехническöй академия, специальносьтыс – "Промышленнöй да гражданскöй стрöитчöм".

1970 восянь 1977 воöдз – шофёр, бетонщик, плöтник, стрöитчан организацияясын прораб.

1977 восянь – "Оргтехстрой" юкöнса начальник.

1980 восянь – КПСС ОК-са инструктор.

1983 восянь – Ленинградса высшöй партийнöй школаса кывзысь.

1985 восянь – Народнöй депутатъяслöн Усинск карса Сöветлöн Исполкомса веськöдлысь.

1987 восянь – КПСС Усинск горкомса первой секретар.

1990 восянь – Коми АССР Медвылыс Сöветса Веськöдлысьöс вежысь, Веськöдлысьöс медводдза вежысь.

1991 восянь – "Сервис – Глобус"-са консультант.

1993 восянь – Коми Республикалöн Министръяс Сöветса Веськöдлысьöс вежысь.

1994 восянь – "СБС – Агро" АКБ-са веськöдлысь, директор.

1999 восянь – "Коми керка" ВАК-са директор.

2000 восянь – "КомиСтройМост" ВАК-са генеральнöй директорöс вежысь.

2003 восянь – "Комиын туйяс" ИКК-са генеральнöй директор, президент.

2007 воын бöрйöма Коми Республикалöн IV бöръян Государственнöй Сöветса депутатöн, Коми Республикаса Государственнöй Сöветлöн Законодательство да меставывса асвеськöдлöм кузя комитетса веськöдлысьöс вежысьöн, Коми Республикаса Государственнöй Сöветын "Россия Федерацияса Коммунистическöй партия" политическöй партиялöн Коми республиканскöй юкöнын фракцияса юрнуöдысьöн.

2007 восянь 2008 воöдз – Коми Республикаса Государственнöй Сöветлöн Законодательство да меставывса асвеськöдлöм кузя комитетса веськöдлысьöс вежысь.

2008 воын бöрйöма Коми Республикаса Государственнöй Сöветлöн Регламент да депутатскöй этика кузя пыр уджалысь комиссияса веськöдлысьöн.

"Коми Республикаса нимöдана уджалысь".

Гöтыра.Эм пи да ныв.
Савастьянова Ольга Викторовна – 2 №-а öти мандата Академическöй бöрйысян округсянь Коми Республикалöн Государственнöй Сöветса депутат

Чужис 1960 вося апрель 5 лунö Коми Республикалöн Емдін районса Мадмас посёлокын.

Образованиеыс высшöй. 1983 воын помаліс Коми государственнöй педагогическöй институт.

1988 воын – ВЛКСМ ЦК бердын Высшöй комсомольскöй школа.

1996 воын – РФ Президент бердын госслужба академияса аспирантура.

1983 восянь 1991 воöдз – комсомольскöй органъясын удж, ВЛКСМ РК-са секретарсянь ВЛКСМ обкомса секретарöдз.

1992 восянь – Сыктывкарса госуниверситет бердын квалификация бурмöдан институтса директорöс вежысь.

1997 восянь – "Коми ТЭК" НК ИКК-ын общественносьткöд йитöд кутан юкöнса начальник.

1998 восянь – "Тэбукнефть" УК ИКК-са генеральнöй директорöс вежысь.

1999 восянь – ПРООН-ын Нывбабаяслы Коми региональнöй веськöдлан шöринса директорöс вежысь.

2002 восянь – Россия Федерацияын ООН сöвмöдан уджтас кузя Нывбабаяслы Коми региональнöй веськöдлан шöринса директор.

2002 восянь 2006 воöдз – Коми Республикалöн Общественнöй палатаса веськöдлысь.

2003 воын бöрйöма Коми Республикалöн III бöръян Государственнöй Сöветса депутатöн.

2007 воын бöрйöма Коми Республикалöн IV бöръян Государственнöй Сöветса депутатöн, Коми Республикаса Государственнöй Сöветлöн Йöзлы отсасян политика   комитетса веськöдлысьöн.

1993 восянь – Нывбабаяслöн палата – "Россияса нывбабаяс" öтмунöмлöн Коми региональнöй юкöнса веськöдлысь.

Сетöма ВЛКСМ ЦК-са да Коми Республикаса почёт грамотаяс, "Олимпия" Россияса нывбабаяслысь вермöмъяс общественносьтöн пыдди пуктан национальнöй премияса почётнöй медаль, ООН-ЮНИФЕМ фондса грамота.

Быдтö нылöс.

Самоделкин Андрей Николаевич – 4 №-а öти мандата Эжва бöрйысян округсянь Коми Республикалöн Государственнöй Сöветса депутат.

Чужис 1961 вося июль 20 лунö Киров обласьтлöн Котельничскöй районса Белки грездын.

Образованиеыс высшöй. 1984 воын помаліс Кировса видз-му овмöс институт, специальносьтыс – "Инженер-механик".

1978 восянь – Кировса видз-му овмöс институтса кочегар.

1984 восянь – Коми АССР-са Сыктывдін районлöн "Паджга" совхозса инженер-механик.

1984 восянь 1986 воöдз – армияын служба.

1986 восянь – Котельничскöй öтувын кирпич вöчöм кузя юралысь инженер.

1987 восянь – "Нойзидлер-Сыктывкар" ВАК (Сыктывкарса ЛПК): ремонт кузя мастер, картонно-бумажнöй производствоса начальникöс вежысь, кадръяс юкöнса начальник, генеральнöй директорöс кадръяс да социальнöй сöвмöм кузя вежысь.

1999 воын бöрйöма "Эжва район" МЮ Сöветса депутатöн.

2003 воын бöрйöма Коми Республикалöн III бöръян Государственнöй Сöветса депутатöн.

2007 воын бöрйöма Коми Республикалöн IV бöръян Государственнöй Сöветса депутатöн, Йöзлы отсасян политика комитетса веськöдлысьöс вежысьöн.

Сетöма Коми Республикаса Юралысьлысь почёт грамота.

Гöтыра, эм ныв.
Сарычев Юрий Васильевич – 13 №-а öти мандата Ярега бöрйысян округсянь Коми Республикалöн Государственнöй Сöветса депутат
Скоробогатова Вера Игоревна – "СПРАВЕДЛИВАЯ РОССИЯ:РОДИНА/ПЕНСИОНЕРЫ/ЖИЗНЬ" Политическöй партиялöн региональнöй юкöнын öтувъя бöрйысян округсянь Коми Республикалöн Государственнöй Сöветса депутат
Чужис 1961 вося март 15 лунö Коми Республикаса Воркута карын.

Образованиеыс высшöй. 1984 воын помаліс Ленинградса государственнöй университет.

1995 воын  – Россия Федерацияса Президент бердын Россияса госслужба академия. Юридическöй наукаса кандидат.

1978 восянь – "Полярноуралгеология" öтувлöн ВЛКСМ комитетса секретар, Воркута кар.

1981 восянь – ВЛКСМ Горняцкöй РК-ын учёт секторса веськöдлысь, ВЛКСМ Горняцкöй РК-са секретар.

1987 восянь – Воркута карса 12 №-а профтехучилищеса директорöс вежысь.

1989 восянь – ВЛКСМ Воркутинскöй ГК-са секретар.

1991 восянь – РСФСР ЛКСМ Коми Рескомса первой секретар. 

1992 восянь – Семья, том йöз да демография политика кузя КР-лöн госкомитетса веськöдлысьöс медводдза вежысь.

1994 восянь – Россияса том йöз союзлöн ЦК-са секретар.

1997 восянь – Россияса том йöз союзлöн ЦК-са первой секретар.

2002 восянь 2006 воöдз – Коми Республикаса Юралысьöс вежысь.

2006 восянь – Мамъяслöн Национальнöй Конгрес Исполкомса веськöдлысь.

2007 воын бöрйöма Коми Республикалöн IV бöръян Государственнöй 

Сöветса депутатöн.

РФ-ын том йöз политика юкöнса почётнöй уджалысь.

Быдтö нылöс.

Федорович Вячеслав Андреевич – "СОЮЗ ПРАВЫХ СИЛ" Политическöй партиялöн Коми Республикаса региональнöй юкöнын öтувъя бöрйысян округсянь Коми Республикалöн Государственнöй Сöветса депутат

Чужис 1940 вося июль 15 лунö Витебскöй обласьтлöн Поставскöй районса Лынтупы м.

Образованиеыс высшöй.

1967 воын помаліс Коми государственнöй педагогическöй институт, специальносьтыс – "Физика".

1971 воын – В.И.Ленин нима Москваса государственнöй педагогическöй институт, специальносьтыс – "Философия".

Философия наукаса кандидат.

1971 восянь – КГПИ-са старшöй преподаватель.

1973 восянь – СГУ-лöн философия кафедраса веськöдлысь.

1981 восянь – СССР УрОАН Коми наука шöринлöн философия да научнöй коммунизм кафедраса доцент.

1990 восянь – проректор, СГУ-са медводдза проректор.

1995 восянь – КР Йöзöс велöдан да ВШ-са министрöс медводдза вежысь.

2000 восянь – КР-ын вöр-ва озырлун комитетса консультант.

2002 восянь – КР Юралысьлöн секретариатса юрнуöдысьöс вежысь.

2007 воын бöрйöма Коми Республикалöн IV бöръян Государственнöй Сöветса депутатöн, Коми Республикаса Государственнöй Сöветлöн Йöзлы отсасян политика комитетса веськöдлысьöс вежысьöн, Коми Республикаса Государственнöй Сöветын "СОЮЗ ПРАВЫХ СИЛ" Политическöй партиялöн Коми Республикаса региональнöй юкöнын фракцияса юрнуöдысьöн.

Коми Республикаса нимöдана уджалысь.

Гöтыра. Эм кык пи.

Хахалкин Станислав Юрьевич – "Единая Россия" Ставроссияса политическöй партиялöн Коми региональнöй юкöнын öтувъя бöрйысян округсянь Коми Республикалöн Государственнöй Сöветса депутат
Чужис 1965 вося май 30 лунö Башкирскöй АССР-лöн Бирскöй районса Пономаревка грездын.

Образованиеыс высшöй. Помаліс Коми Республикаса Юралысь бердын Коми республиканскöй государственнöй служба академия.

1982 восянь – автомашинаяс дзоньталöм кузя слесар.

1983 восянь 1985 воöдз – армияын служба.

1986 восянь – Усинск карса предприятиеясын удж. 

1997 воын бöрйöма Афганистанса ветеранъяслöн котырса веськöдлысьöс вежысьöн.

2004 восянь – "Афганец" ИКК-са коммерческöй директор.

2005 восянь – Коми Республикаса Юралысьлöн секретариатса сöветник.

2006 восянь – Коми Республикаса Юралысьлöн сöветник.

2007 воын бöрйöма Коми Республикалöн IV бöръян Государственнöй Сöветса депутатöн, Коми Республикалöн Государственнöй Сöветса Веськöдлысьöс вежысьöн.

Сетöма СССР Медвылыс Сöветлöн Президиумса грамота, Гöрд Звезда орден, "Повтöмлунысь" медаль, Жуковлысь медаль, "СССР-са Вооружённöй Вынъяслы 70 во" юбилейнöй медаль.

Гöтыра, эм куим челядь.

Цыпанов Алексей Семёнович – 15 №-а öти мандата Лунвыв бöрйысян округсянь Коми Республикалöн Государственнöй Сöветса депутат
Чужис 1949 вося август 25 лунö Коми Республикалöн Сыктыв районса Визин сиктын.

Образованиеыс высшöй. 1985 воын помаліс М.А. Бонч-Бруевич нима Ленинградса электротехническöй связь институт, специальносьтыс – "Электросвязьса инженер".

1966 восянь – Визин сиктын  Сыктывкарса эксплуатационно-техническöй связь узеллöн связьса электромонтёр.

1969 восянь – армияын служба.

1971 восянь 1977 воöдз – Сыктывкарса эксплуатационно-техническöй связь узеллöн производственнöй лабораторияса электромонтёр, электромеханик, инженер, старшöй инженер.

1977 восянь – Печоралöн эксплуатационно-техническöй связь узелса юралысь инженер.

1985 восянь – Волосовскöй районнöй связь узелса начальник, Ленинградскöй обласьтса Волосово посёлок.

1996 восянь – Коми Республикаса "Связь" ВАК-лöн Сыктывкар филиалса директор.

2003 восянь – Коми Республикалöн "Связь" ВАК-са генеральнöй директорöс вежысь.

2005 восянь – "Рытыв-Войвыв Телеком" ВАК "Коми Республикаса связь" филиаллöн Сыктывкар электросвязь узелса начальник.

1990 воын бöрйöма Народнöй депутатъяслöн Ленинградскöй областнöй Сöветса депутатöн.

2003 воын – Коми Республикалöн III бöръян Государственнöй Сöветса депутатöн.

2007 воын бöрйöма Коми Республикалöн IV бöръян Государственнöй Сöветса депутатöн.

Коми Республикаса нимöдана уджалысь. Сылы сетöма "Связьса мастер" морöсвывса пас, Коми Республикаса Юралысьлысь почёт грамота.

Гöтыра, эм куим пи да кык ныв.

Шальнев Василий Иванович – 8 №-а öти мандата Печора бöрйысян округсянь Коми Республикалöн Государственнöй Сöветса депутат

 Чужис 1948 вося март 4 лунö Тула карын.

Образованиеыс высшöй. Помаліс Ростовса стрöитчöм кузя государственнöй академия, специальносьтыс – "Инженер-строитель".

1972 восянь öнія кадöдз – рабочöй, мастер, службаса начальник, "Севергазпром" ИКК магистральнöй биару проводъясöн Войвыв линейнöй производственнöй веськöдланінса начальник.

1999 воын бöрйöма "Печора кар" МЮ-са народнöй депутатъяслöн Сöветса депутатöн.

2003 воын бöрйöма Коми Республикалöн III бöръян Государственнöй Сöветса депутатöн.

2007 воын бöрйöма Коми Республикалöн IV бöръян Государственнöй Сöветса депутатöн.

Коми Республикаса нимöдана уджалысь, РФ биару промышленносьтса ветеран, РФ биару промышленносьтса почётнöй уджалысь.

Гöтыра, эм кык ныв.

Шаров Михаил Афанасьевич – 14 №-а öти мандата Асыввыв бöрйысян округсянь Коми Республикалöн Государственнöй Сöветса депутат
Чужис 1951 вося июнь 3 лунö Вологодскöй обласьтлöн Кич-Городецкöй районса Еловино грездын.

Образованиеыс высшöй. 1974 воын помаліс Архангельскса лесотехническöй институт, специальносьтыс – "Вöр овмöсса инженер".

1974 восянь 1978 воöдз – Ухтаса вöр овмöслöн Изьвайыв лесничествоса лесничöй, юралысь лесничöй, Кöрткерöслöн механизируйтöм вöр овмöсса директор.

1978 восянь 1990 воöдз – "Печорлес" производственнöй вöр лэдзан öтувлöн Якша леспромхозса директор, "Печорлесса" генеральнöй директор, "Комилеспром" Ставсоюзса лесопромышленнöй öтувлöн производственно-техническöй юкöнса начальник.

1990 восянь 1991 воöдз – Народнöй депутатъяслöн Мылдін райсöвет исполкомса веськöдлысь.

1991 восянь 1996 воöдз – "Славутич" туй стрöитан предприятиеса директор, "Темп", "Темп-Дорстрой" промышленно-строительнöй фирмаса генеральнöй директор.

1996 восянь – "Удж" строительно-промышленнöй фирмаса президент, генеральнöй директор, "Труддорстройпром" производственно-строительнöй öтувса президент.

1990 воын бöрйöма Коми АССР-лöн дас кыкöдысь бöръян Медвылыс Сöветса депутатöн.

2003 воын – Коми Республикалöн III бöръян Государственнöй Сöветса депутатöн.

2007 воын – Коми Республикалöн IV бöръян Государственнöй Сöветса депутатöн.

Коми Республикалöн йöзкост овмöсса нимöдана уджалысь, Россияса почётнöй дорожник. Россия Федерацияса нимöдана стрöитчысь.

Гöтыра, эм пи да ныв.

Шитов Владимир Николаевич – 7 №-а öти мандата Инта бöрйысян округсянь Коми Республикалöн Государственнöй Сöветса депутат
Чужис 1953 вося апрель 29 лунö Владимирскöй обласьтса Гусь-Хрустальный карын.

Образованиеыс высшöй. 1976 воын помаліс Губкин нима Москваса нефтехимическöй да биару промышленносьт институт, специальносьтыс – "Мусир да биару перъян пыді скважинаяс писькöдöм".

1976 восянь 1986 воöдз – буритчысьлы отсасьысь, буритчысь, бурöвöй мастер, ЦИТС сменаса начальник, "Среднеленскöй мусир да биару туялан экспедиция" шöр инженернöй службаса начальник.

1986 восянь 1991 воöдз – РИТС-са начальник, юралысь технолог, ПТО-са начальник,  

"Усинскса бурöвöй уджъясöн 3 №-а веськöдланінын" юралысь инженер.

1992 восянь 1999 воöдз – стрöитчöм кузя генеральнöй директорöс вежысь, "Нобель Ойл" ПАК-са персоналкöд уджалöм да безопасносьт кузя директор.

2000 восянь – "Колванефть" ИКК-са генеральнöй директор.

1999 воын бöрйöма "Усинск кар" МЮ Сöветса депутатöн.

2003 воын – Коми Республикалöн III бöръян Государственнöй Сöветса депутат.

2007 воын – Коми Республикалöн IV бöръян Государственнöй Сöветса депутат.

КР промышленникъяслöн союзса Президиумö пырысь, "Ассонефть" ассоциацияса Директоръяслöн сöветö пырысь.

РФ почётнöй нефтяник, РФ мусир да биару промышленносьтса нимöдана уджалысь.

Гöтыра, эм пи.

Шумейко Евгений Александрович – 5 №-а öти мандата Войвыв бöрйысян округсянь Коми Республикалöн Государственнöй Сöветса депутат
Чужис 1966 вося февраль 22 лунö Воркута карын.

Образованиеыс уджсикасын шöр тшупöда. Помаліс Москваса юридическöй колледж, специальносьт сертиыс "Юрист".

1984 восянь – "Воркутауголь"  ВАК "Войвыв" шахталöн 5 №-а участокын мупытшса горнорабочöй.

1987 восянь – "Войвыв" шахталöн РМУ мупытш участокса горномонтажник.

1998 восянь – Россияса горнякъяслöн независимöй профсоюзын Воркутинскöй территориальнöй организацияса веськöдлысьöс вежысь.

2002 восянь – Россияса горнякъяслöн независимöй профсоюзын Воркутинскöй территориальнöй организацияса веськöдлысь.

2002 восянь – Россияса горнякъяслöн независимöй профсоюзын Коми региональнöй организацияса веськöдлысь.

2003 воын бöрйöма Коми Республикалöн III бöръян Государственнöй Сöветса депутатöн.

2007 воын бöрйöма Коми Республикалöн IV бöръян Государственнöй Сöветса депутатöн, Коми Республикаса Государственнöй Сöветлöн Йöзлы отсасян политика комитетса веськöдлысьöс вежысьöн.

2008 воын бöрйöма Коми Республикалöн  IV бöръян Государственнöй Сöветса Веськöдлысьöс вежысьöн.

Сійö – Куимнан степеня "Шахтёрскöй слава" уджын отличие пасъяса, "Почётнöй шахтёр" уджын отличие паса кавалер. Сылы сетöма Коми Республикаса да Коми Республикалöн Государственнöй Сöветса почёт грамотаяс.

2002 – 2008 воясын юрнуöдіс Воркута карса Футбол федерацияöн.

Гöтыра, быдтö кык пиöс да нылöс.

КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН КОМИССИЯЯС

Коми Республикаса Государственнöй Сöвет котыртö Государственнöй Сöветса депутат лыдысь Государственнöй Сöветлöн торъя туйвизьяс кузя Коми Республикаса Государственнöй Сöветлысь пыр уджалысь комиссияяс, кодъяс лоöны Государственнöй Сöветлöн органъясöн да подотчётнöйöсь сылы. Пыр уджалысь комиссияяслöн эм оланпас вöзъян право сылы индöм могъяс кузя.

Пыр уджалысь комиссияяс дасьтöны, водзвыв видлалöны оланпас балаяс да олöмö пöртöны асланыс туйвизьяс кузя мукöд мог, налöн эм мукöд полномочие Коми Республикаса Государственнöй Сöветлöн пыр уджалысь комиссияяс йылысь положениеяс серти, кутшöмъясöс вынсьöдö Государственнöй Сöвет.

Пыр уджалысь комиссияяс котыртсьöны Государственнöй Сöветлöн заседание вылын сылысь полномочиеяс олöмö пöртан кад кежлö. Пыр уджалысь комиссияö пырысьяслысь лыдсö да быд пырысьöс урчитö Государственнöй Сöвет. Полномочиеяс олöмö пöртан кадö Государственнöй Сöвет вермö котыртны пыр уджалысь мукöд комиссия, бырöдны, выль ног котыртны водзынджык котыртöмъяссö, вежлавны пыр уджалысь комиссияö пырысьясöс.

КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ПАРЛАМЕНТКОСТСА УДЖ КУЗЯ ПЫР УДЖАЛЫСЬ КОМИССИЯ

Николай Иванович Доломина – Комиссияса Веськöдлысь

Михаил Анатольевич Брагин

Василий Михайлович Попов

Андрей Николаевич Самоделкин

КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН РЕГЛАМЕНТ ДА ДЕПУТАТСКÖЙ ЭТИКА КУЗЯ ПЫР УДЖАЛЫСЬ КОМИССИЯ

Александр Григорьевич Рогов – Комиссияса Веськöдлысь

Дмитрий Борисович Лукашенко – Комиссияса Веськöдлысьöс вежысь

Александра Васильевна Бушуева

Полина Николаевна Голованова

Вера Игоревна Скоробогатова

КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ПРЕЗИДИУМ

Государственнöй Сöветлысь удж öдйö котыртöм, Государственнöй Сöветлысь нормотворческöй да контрольнöй удж координируйтöм, оланпас да шуöм балаяс водзвыв видлалöм, Коми Республикаса Оланподулö да Государственнöй Сöветлöн мукöд правовöй актö кутчысьöм да найöс олöмö пöртöм бöрся видзöдöм могысь котыртсьö Коми Республикаса Государственнöй Сöветлöн Президиум.

Президиумö пырöны чин серти Коми Республикалöн Государственнöй Сöветса Веськöдлысь, сійöс вежысьяс, Коми Республикаса Государственнöй Сöветлöн комитетъясса веськöдлысьяс, а сідзжö Государственнöй Сöветса депутатъяс, кодъясöс бöрйö Государственнöй Сöвет Коми Республикаса Государственнöй Сöветлöн быд комитетсянь öти депутатöн. Президиумö пырысьяс йылысь решение оформитсьö Государственнöй Сöветлöн шуöмöн.

Государственнöй Сöветлöн решение серти Президиумö вермасны пырны депутатскöй öтувъясöн юрнуöдысьяс да Государственнöй Сöветса мукöд депутат.

ЙИТÖД

Инпас: Сыктывкар, Коммунистическöй ул., 8 керка
Коми Республикалöн Государственнöй Сöветса Веськöдлысь – МАРИНА ДМИТРИЕВНА ИСТИХОВСКАЯ
Тел.: 28-55-28
Факс: 24-44-90
Коми Республикаса Государственнöй Сöветлöн Аппаратса Юрнуöдысь – АЛЕКСЕЙ МИХАЙЛОВИЧ НИКОЛАЕВ
Тел.: 285-503
Гражданалысь шыöдчöмъяс примитöны

Тел.: 285-510
Эл.почта: gs@rkomi.ru
Официальнöй сайт: www.gs.rkomi.ru
Депутатскöй öтувъяс (фракцияяс, депутатскöй группаяс)

